
1. Innleiing 
Rusførebyggjande arbeid i Kviteseid kommune, handlar ikkje nødvendigvis direkte om rus, 
men om å bygge gode oppvekstmiljø og eit inkluderande lokalsamfunn.  

Det inneberer trygge bumiljø, gode oppvekstforhold, arbeidsmoglegheit, arbeidsmiljø, 
fritidstilbod, utgjeving av sosiale forskjellar, inkluderande møteplassar og innsats for å 
forebygge fråfall i skulen. I tillegg til befolkningsretta tiltak er det viktig å førebygge 
rusproblem gjennom tidleg innsats. 

Kommunane skal etter alkohollova § 1-7d utarbeide ein alkoholpolitisk handlingsplan. 
Rusmiddelpolitisk handlingsplan er ein temaplan som skal samordne rusmiddelpolitikk og 
satsingar slik at kommunen kan jobbe systematisk for å forebygge og behandle 
rusproblematikk. Lova gjev ingen direkte pålegg om kva ein slik plan skal innehalde, men 
planen bør tydeleggjere kommunens rusmiddelpolitiske mål og tiltak ut frå lokale utfordringar 
og behov.  

Kviteseid kommune har dei siste åra fokusert mykje på rusførebygging gjennom 
ungdomssatsing, samarbeid med kommunar i Vest-Telemark og kommunalt rusarbeid. Den 
positive utviklinga blant ungdomane våre er gledeleg. Samtidig syner opplysningar frå lokalt 
politi vedrørande køyring i ruspåverka tilstand blant vaksne førekjem. Det syner at satsinga 
må fortsette, så dagens ungdom blir betre enn sine foreldre bak rattet både på veg, vatn og 
sno. 

Kviteseid kommune sitt overordna mål i kommuneplanen:  «Eit godt liv, eit ope samfunn, yrande 
næringsliv, god infrastruktur» er styrande for alt arbeid i planen.  

Satsingsområde i kommuneplanens samfunnsdel er førande for ruspolitikken vår.  

 

1.1. I Kviteseid har me livskraftige lokalsamfunn og glade innbyggjarar som tek 
ansvar for eige liv. Det betyr at: 
 Me har fokus på folkehelse, livsmeistring og trivsel i alle livets fasar 
 Me har fokus på inkludering og det å høyre til ein stad  
 Me har fokus på identitet og omdømme 
 Me har fokus på tidleg innsats for å skape eit samfunn med små skilnader og 

like sjansar for alle  
 Me har fokus på trivsel i ungdomsåra og at det er attraktivt å flytte heim att 

 

1.2. Målet med ruspolitisk handlingsplan i Kviteseid; 
1. Auka bevisstheit om rus 

2. Redusere rusbruk 

Forsking syner at kommunens løyve- og kontrollmynde er blant dei mest effektive 

verkemiddel ein har for å redusere alkoholforbruk og alkoholrelaterte skader. 



  Rusmiddelpolitisk handlingsplan 2025 - 2028 
 

3 
 

 

 

2. Skildring  av rusmiddelsituasjonen:  
2.1. Salgstadar: 

- Kiwi Kviteseid  

- Joker Vrådal 

- Vinje Bryggeri  

 

2.2 Skjenkestader: 

2.2.1. Skjenkestader med løyve for drikkevarer med meir enn 22 volumprosent alkohol i Kviteseid 
kommune: 

 - Straand Hotel AS 

- Straand Sommerland  

- Veteranbåten M/S Fram  

- Kantina til Bjaaland  

- Vrådal Panorama AS  

- Morgedal Hotell 

2.2.2. Skjenkestader med løyve for drikk med mindre enn 22 volumprosent alkohol i Kviteseid 
kommune: 

   - Café utsikten  

- Kilen Camping AS 

- Handelslaget Café  

- Fossøy AS - golfbanen 

 

2.2.3. Kontroll av salgs- og Skjenkesteder: 

Securitas utfører regelmessig kontroller med alle faste sals- og skjenkeløyve på oppdrag frå 
kommunen. Dette blir dekt av gebyra som vert tatt inn ved løyver, basert på 
omsetningsoppgaver. 

Dei siste fem åra er det ikkje avdekka alvorleg avvik frå bestemmelsane i 
alkohollovgjevnadene.  

2.3.Omsetnad av alkohol i Kviteseid  
Nasjonale tal viser at omsetnaden av alkoholhaldig drikk i gruppe 1 frå butikk aukar.  

Tala frå butikkane i Kviteseid syner at den same tendensen gjer seg gjeldande òg her.  

Folketalet i Kviteseid er stabilt, men svak aukande siste åra, men tale på hytteinnbyggjarar er 
aukande, noko som kan forklare ei auke i omsetnaden. Andre moglege årsaker kan vera 
endra alkoholvanar.  

2.3.1. Omsett mengde alkoholhaldig drikk frå butikk 
Alkoholhaldig drikk gruppe 1 Sal av drikk som inneheld over 2,5 og høgst 4,7 volumprosent 
alkohol 

År 2015 2016 2017 2018 2019 2020 2021 2022 2023 
Liter 105 708 112 641 115 702 120 333 112 988 135 029 141 599 120599 107 757 

 

2.3.2. Omsett mengde alkoholhaldig drikk frå skjenkestader, alkoholhaldig drikk gruppe 1, 
2 og 3: 

Gruppe 1 Skjenking 2,5 og 4,7 volumprosent alkohol  

År  2015 2016 2017 2018 2019 2020 2021 2022 2023 
Liter 32 827 30 869 35 510 34 399 20 896 25 231 44 973 52 275 56 180 

 

Gruppe 2 Skjenking av drikk med meir enn 4,7 volumprosent alkohol og mindre enn 22 

År 2015 2016 2017 2018 2019 2020 2021 2022 2023 
liter 15 465 14 066 16 697 15 703 31 663 30 727 16 490 19 782 21 354 

 

Gruppe 3 Skjenking av drikk med meir enn 22 volumprosent alkohol og mindre enn 60 

År 2015 2016 2017 2018 2019 2020 2021 2022 2023 
Liter 2 419 2 416 2 552 2083 1988 1547 2520 3171 3009 

 

 

3.0 Ungdom og rus 
Ungdomstida er ein periode der mange gjer sine fyrste erfaringar med ulike 
rusmiddel. Det skjer ofte i sosiale fellesskap, og for mange inneber eksperimentering 
med og bruk av rusmiddel ei symbolsk markering av overgangen frå barn til ungdom.  
 
Hovudfokus på førebyggande tiltak i denne planen er retta mot born og unge, deira 
føresette og vaksne som rollemodellar. Born og ungdom er ei sentral målgruppe då 
grunnlaget for seinare helse og helsevanar leggast tidleg i livsløpet.  

3.1. Debutalder 

 
Gjennomsnittleg debutalder for alkohol i Noreg er 14,5 år for øl og 15 år for brennevin. 
Ungdom som begynner å drikke tidleg, konsumerer meir alkohol seinare i tenåra og har 
høgare risiko for vald, ulykker og avhengigheit. Det er små forskjellar i alkoholbruk mellom 
jenter og gutar. 

Tidleg rusdebut aukar faren for negative hendingar i ungdomstida og problematisk rusbruk i 
vaksen alder. Alkohol er det mest utbreidde rusmiddelet blant ungdom, og sjølv om bruken 
har gått ned sidan årtusen skiftet, drikk mange unge framleis, særleg mot slutten av tenåra. 

Forsking viser at born som får tilbod om alkohol heime, drikk meir, og tidleg debut heng 
saman med foreldre som serverer alkohol eller gir med alkohol til fest. 

 
3.2. Ungdata –undersøking 

Det blir gjennomført Ungdata- undersøkingar blant elevar frå 8. trinn til Vg3 i Kviteseid kvart 
tredje år. Kviteseid har deltatt fleire gonger, siste 2024.  

Svarprosent i Kviteseid i 2024 er 92% på ungdomsskulen og 96% på vidaregåande. 
Undersøkingas funn,  er lagt fram for fleire kommunale organ, januar og februar 2025. 

3.2.1.Alkohol  
Alkoholbruken blant ungdom i Kviteseid er på 14 %, og tilnærmet likt snittet for Telemark 
(13%) og Norge (13%). I 2021 svara 9% av ungdommene i Kviteseid det samme, mens talla i 
2018 var på 20%.   

10% av guttene svarer at dei får lov til å drikke alkohol av foreldra sine, ingen av jentene 
svarer at dei får lov til dette. 

15 % av ungdommane «veit ikkje» om de får lov til å drikke alkohol.  

 
3.2.2. Cannabis 

11 % av ungdommene i Kviteseid har fått tilbud om hasj eller marihuana det siste året, 
snittet for Telemark (16 %) og Norge (18 %). 

Prosentandelen av ungdom (8. – 10. trinn) som har bruka hasj i Kviteseid i 2024  ligg på  2% 
og ligg under landsgjennomsnittet.  

På Kvitsund Gymnas svarer 10% at dei har bruka cannabis og 26% svarer at dei har blitt 
tilbydt.  

3.2.3 Reseptfrie medikament  

Bruken av reseptfrie medikament  som Paracet, Ibux og liknande  i Kviteseid fordeler seg 
slikt: 24% av jentene svarer at dei bruker reseptfrie smertestillande kvar veke eller kvar dag, 
mens talet for gutar er på 5%. Jenter brukar meir reseptfrie smertestillande enn gutar, dette 
viser også talla for Telemark og Norge.   

 

4.0 Eldre og rus  
Det blir stadig fleire eldre i Norge. Det å bli blant dei eldre i samfunnet er for mange ein 
sårbar overgang. Ein forlèt gjerne arbeidslivet, det kan bli meir utfordrande å vere sosial, og 
hyppigheita av sjukdom aukar. På den andre sida får eldre meir tid, større fridom og 
moglegheit for auka reiseaktivitet. 
 
Alkoholbruken hos eldre (70+) har auka over tid. Eldre er dei som drikk oftast, men dei har 
eit mindre risikofylt drikkemønster. I tillegg brukar kvar femte 70-åring meir enn 10 
reseptbelagde legemiddel (FHI, 2022). 
 
Ettersom vi blir eldre endrast kroppens væskebalanse, og mat, drikke og medisinar brytas 
saktare ned. Effekten av alkohol og legemidlar kan bli kraftigare og vare lengre enn tidlegare. 
Kroppen er i større grad utsett for risiko ved inntak av same mengder. Dette vil igjen 
forsterke biverknadar av medisinar og sjølve sjukdommen som behandlast. Eksempel på 
dette er demens, diabetes, høgt blodtrykk, økte søvnproblem, kreft og epilepsi. Desse uønskt 
effektane inntreff allereie etter 1-2 einheiter hos middelaldrande menneske. Det er grunn til 
å tru at dette skjer raskare hos eldre. 
 
Effektar av eit høgt alkoholinntak kan forvekslast med generelle aldringssymptom. I enkelte 
tilfelle blir dette bagatellisert, både av den det gjeld, av pårørande og av helsepersonell. 
Videre aukar risikoåtferd som kan forårsake fall og evt. brotskadar (Statsforvaltar i 
Trøndelag). 
 

 

5.0 Grunnlaget for rusmiddelsituasjonen nasjonalt og kommunalt 
Kviteseid kommune følger dei nasjonale lovar og styrande dokument for 
rusmiddelsituasjonen. 

Frå 1.juli 2022 blei det lovfesta at alle landets kommunar skulle ha ei rådgjevande eining for 
russaker. Den rådgjevande eininga for russaker skal ha ansvaret for å møte personar når 
oppmøte er satt som vilkår for ein bestemt strafferettsleg reaksjon, inkludert gjennomføre 
ruskontroll dersom dette er satt som vilkår. I Vest Telemark er det eit interkommunalt 
samarbeid, der Seljord kommune har det koordinerande ansvaret fram til januar 2026. 

6.0 Tilbod i Kviteseid kommune med fokus på rusarbeid 
 
6.1. Fastlege 

Fastlegen har eit overordna ansvar. Det vil seie at fastlegen syter for at pasienten får 
lokal oppfølging og eventuell medisinsk behandling. Fastlegen har også ansvaret for at 
pasienten får nødvendig hjelp frå det regionale hjelpeapparatet dersom det trengs.  

 
6.2 Psykisk helse- og rustjeneste 

Mange med rusmiddelproblem har samtidig psykiske helseplager. Helsedirektoratet 
anbefaler derfor kommunane til å sjå psykisk helse og rus i samanheng.  
Psykisk helse- og rustjeneste i Kviteseid, har følgande tilbod; 
 
6.2.1. Støtte- og meistingssamtaler 

Ein kan ta direkte kontakt med Psykisk helse- og rus teneste eller med 
tenestekontoret for å få samtale.  

 
 6.2.2. Ruskonsulent  

Arbeidet er primært retta mot brukarar som har eit problematisk rusmiddelbruk eller 
ein avhengigheit, eventuelt i tillegg til samtidig psykisk liding.  

 
6.2.3.Praktisk bistand 

Dei siste åra har ein sett eit aukande behov innan området bu rettleiing for personar 
med nedsett bu evne og for personar med problem innan psykisk helse og 
rusproblematikk. Her har kommunen satt inn tiltaket praktisk bistand. 
 

6.3 RPH – Rask, psykisk helsehjelp 

Rask psykisk helsehjelp er eit lågterskeltilbod for personar over 16 år busett i Vest-Telemark 
med symptom på mild til moderat depresjon, angst, søvnvanskar og begynnande 
rusproblem.  
 
6.4 Helsestasjon og skulehelsetenesta 

På helsestasjonen kan ein ta opp spørsmål om barn og unges utvikling og foreldrerolla. 
Helsestasjonen gir råd og rettleiing, og rus er tema frå før fødsel og systematisk på 
konsultasjonar. Helsesjukepleiar er tilgjengeleg på skulane. 

Universelle støtte- og regulerande tiltak som til dømes COS-P, til føresette. Tett samarbeid 
mellom helsesjukepleiar, psykisk helse og skulen.  
 
6.5 Barne- og ungdomsteam 

Barne- og ungdomsteamet i Kviteseid kommune er eit tverrfagleg team sett saman av 
representantar frå psykisk helse, helsesjukepleiar, SLT-koordinator, politi, barnevern, PPT, 
skule, kultur og kommunepsykolog. Andre fagpersonar kallas inn ut frå behov.  
 
6.6. MOT  

Kviteseid ungdomsskule er no ein MOT-skule. MOT-konseptet er basert på formålet om å 
skape eit tryggare samfunn gjennom å skape robuste ungdom gjennom dei tre verdiane; 
 

- MOT til å leve, - MOT til å bry seg, - MOT til å si nei. 
 
6.7. SLT 

SLT står for Samordning av lokale rus- og kriminalitetsførebyggjande tiltak for barn og unge. 
SLT bidrar til at ressursane hos kommune og politi blir meir samkøyrte og målretta. Målet er 
å ha god oversikt over ungdomsmiljøet og iverksette tiltak mot enkeltpersonar og grupper. 
Målet er eit systematisk rusførebyggjande arbeid retta mot elever, føresette, tilsette i 
kommunen og øvrige innbyggarar.  
 
6.8. Ungdomsklubbane 

Ungdomsklubbane er ope for ungdom frå mellomtrinn, ungdomsskule og elevar i 
vidaregåande skule. Målsettinga til ungdomsklubben er å vere ein inkluderande arena for 
alle, som skaper meistring for den einskilde og som er 100% røyk og rusfri/ energidrikk er 
ikkje lov. 

Ungdata talla for Kviteseid, syner at heile 80% av ungdommane i kommunen har besøkt ein 
fritidsklubb i løpet av siste månaden. Dette er langt høgare en snittet for Telemark (39%) og 
Norge (31%). 

«Øpen hall» annankvar fredag i partalsveker. 
Kyrkja og Betel har felles ungdomsklubb annakvar fredag i oddetalsveker. 

 
I tillegg så planlegg Ungdomsrådet ungdomsklubb, sentralt paset i Kviteseid sentrum, opning 
i løpet av vinter/vår 2025, med opningstider som ikkje koliderar med etablert tilbod i 
kommunen. 

 
6.9. Barnevern 

Barneverntenesta skal sikre at barn og unge som lever under forhold som kan skade deira 
helse og utvikling får nødvendig hjelp og omsorg. Barneverntenesta undersøker barns 
oppvekstforhold og fattar ved behov vedtak om hjelpe- og/eller omsorgstiltak. 
Barneverntenesta samarbeider med andre avdelingar og etatar for å forbetre barn og unges 
oppvekstmiljø generelt. 
 
6.10. NAV 

NAV har fleire tilbod og tiltak for å hjelpe personar som har utfordringar med psykisk helse 
eller rus, og som slit i arbeidslivet. 
 
Mange av tilboda kombinerer behandling med deltaking i arbeidsretta tiltak.  
 
Lov om sosiale tenester stiller aktivitetsplikt for mottakarar av sosialstønad. Kviteseid 
kommune samarbeider med Kvito på dette området. 
 
6.11. Politikontakten 

Politikontakten er bindeleddet mellom politiet og Kviteseid kommune, og jobbar 
førebyggjande både internt og eksternt, i tillegg til det private næringslivet. Politikontakten 
jobbar i all hovudsak på eit strategisk, overordna nivå og samarbeider tett med SLT-
koordinator. Politikontakten er medlem i Barne- og ungdomsteamet og politiråd. 

6.12. AKAN – Arbeidslivets kompetansesenter for rus- og avhengigheits problematikk 

Arbeidsmiljøutvalet (AMU) er AKAN-utval i Kviteseid kommune. Dei har som oppgåve å vere 
eit opplysande og rådgivande organ i AKAN arbeidet og førebyggje rus- og avhengigheit 
problem i norsk arbeidsliv. AMU skal vedta retningslinjer for AKAN-arbeidet og sjå til at 
retningslinjene blir fylgt.  
 
6.13 Alkoholpolitiske retningslinjer i Kviteseid 

 
Alkoholpolitiske retningslinjer 2024-2028 vart vedteke av Kommunestyret i Kviteseid 
samstundes med denne planen. Dei kommer i kapitel 9. i denne planen. 
 
Effekten av tiltak for å avgrense alkoholskadar er omfattande dokumentert, verkemiddel 
som påverkar pris og tilgjenge av alkohol er mest effektive. Kommunens kontroll og 
løyvepolitikk er avgjerande for å begrensa totalforbruket, og redusere skadane av alkohol. 
 
I dei alkoholpolitiske retningslinene pkt. 9.1 står det at kommunen skal ha møter ved behov 
med sals – og skjenkestadene der det vert lagt vekt på opplæring i alkohollova, 
konflikthandtering og andre relevante tema. 

7.0. Mål for ruspolitikken i Kviteseid kommune 
 
I denne planen ynskjer kommunen å jobbe mot to konkrete mål;  
7.1. Auka bevisstheit om rus  

Vi ynskjer å skape refleksjon rundt at av og til passar det med alkohol, og av og til 
passar det ikkje. I tillegg til å legge til rette for at det snakkast om alkovett på ulike 
arenaer, er det nødvendig å auke bevisstheita rundt bruk av illegale rusmidlar og at 
tilbodet til unge aukar på dette området. 
Kviteseid kommune blir med denne planen ein Av-og-til-kommune. Av-og-til 
kommunar skal fremje godt alkovett hos innbyggjaren.  
 

7.2.. Redusere rusbruk.  

All alkoholbruk er mogleg skadeleg for den enkelte og kostbart for storsamfunnet. Ut 
frå studiane ser vi heilt klart at det bør være eit mål i seg sjølv å redusere 
alkoholbruken. Den nasjonale alkoholstrategien anbefaler ein redusert alkoholbruk 
på 10 %. 

 
 

8.0. Handlingsplan  
 

Kviteseid kommune har allereie fleire verkemiddel i det rusførebyggande arbeidet. Dei 
viktigaste verkemidlane er det generelle folkehelsearbeidet som når ut til heile befolkninga, 
også i arbeidet med å redusere rusbruk og forebygge konsekvensane av rusbruk. Som i 
folkehelsearbeidet vil vi i det rusførebyggande arbeidet satse på universelle befolkningsretta 
tiltak. 
Som beskrive i denne planen er all rusbruk skadeleg for den enkelte, og befolkningas rusbruk 
er eit betydeleg samfunnsøkonomisk problem. Det viktigaste målet for ruspolitikken er 
derfor å redusere rusbruken i samfunnet. I norsk ruspolitikk jobbast det med å redusere 
tilgjengelegheita på rusmidlar, og med å redusere etterspørselen etter rusmidlar. 
Handlingsdelen i denne planen tek utgangspunkt i det vi allereie gjer, med sikte på å 
vidareutvikle innsatsen framover. 
 
8.1. Mål :  

Auke bevisstheita om rus for alle innbyggar, både blant barn unge og føresette. I tillegg er 
målet å auke bevisstheita til personar som jobbar med born og unge, arbeidsgivarar, 
utsalsstader og resten av befolkninga i Kviteseid kommune. 

8.2 Tiltak. 

 

Tiltak Beskriving Målgruppe Ansvar 
Vi skal auke kompetansen 
om rus blant tilsette som 
jobbar med born og unge, 
vaksne og eldre.  
 

Tiltaket skal bidra 
til å auke 
kompetansen om 
skadeverknadane 
av rus, og korleis vi 
best kan redusere 
bruk og førebygge 
misbruk 

Heile 
befolkninga, 
arbeidsgivaren, 
organisasjonar 
og utsalsstader 

Kommunedirektør 
Kommunalsjef velferd 

Vi skal vidareutvikle det rus 
og 
Kriminalitetsførebyggjande 
arbeidet rundt barn og unge 
(SLT) 

SLT bidreg til at 
ressursane hos 
kommune 
og politi blir meir 
samkøyrte 
og målretta. 

Born, unge og 
familiar 

SLT koordinator, 
Politiråd 
Barne- og 
ungdomsteam 

Vi skal auke kompetanse 
om rus og 
samfunnsøkonomiske 
konsekvensar av rus. 

Tiltaket skal bidra 
til at 
Kommunal leiing 
og 
folkevalde aukar 
sin 
kompetanse om 
rus, og blir 
meir bevisste si 
rolle som 
mynde. 

Folkevalde og 
administrativ 
leiing i 
kommunen 

Kommunedirektør 
Kommunalsjef velferd 
Folkehelsekoordinator 

Kommunen informerer og 
kommuniserer godt om det 
rus- førebyggande arbeidet 

Dei som treng det 
skal 
finne god 
informasjon om 
kunnskap, planar 
og tiltak 
på kommunens 
nettside. 

Innbyggaren, 
tilsette, 
folkevalde og 
utsalsstader 

Avdelingsleiarar   

Vidareføre samarbeidet med 
nabokommunar om  rusfrie 
arrangement for ungdom 

Tiltaket skal bidra 
til å 
avdekke behov , 
og moglegheit til å 
gjennomføre på et 
regionalt 
nivå. 

Ungdom  SLT-koordinator 

Vi skal ha oppdaterte 
alkoholpolitiske 
retningslinjer i kommunen 

Tiltaket skal bidra 
til å 
redusere 
rusbruken i 

Butikk og 
skjenkestader 
Heile 
befolkninga 

Kommunestyret 

kommunen.  
 

Vi skal bidra til at det er 
inkluderande, trygge og 
rusfrie møteplassar, både 
kommunale og i frivillig 
sektor 

Tiltaket skal bidra 
til at det 
skal være enkelt å 
delta i 
lokalsamfunnet og 
på 
aktivitetar utan 
rusbruk. 

Hele 
befolkninga 

Kulturavdelinga 

 

 

9. Alkoholpolitiske retningsliner  
 

9.1. Retningsliner for sal og skjenking av alkohol i Kviteseid kommune  
Retningslinene er reglar som seier noko om kva slags omsyn og avvegingar det 
alkoholpolitiske skjønnet skal byggje på. Retningslinjene skal verke til å gi ei viss 
standardisering av skjønnet, slik at ein er sikra likebehandling og at verksemdene veit kva dei 
har å rekne med. Kommunen skal ha møter ved behov med sals – og skjenkestadene der det 
vert lagt vekt på opplæring i alkohollova, konflikthandtering og andre relevante tema. 
Stortinget vedtok endringar i Alkohollova (gjeldande frå 1.1. 2016), som tyder at det er 
mogleg å forenkla bevillingssystemet for kommunale sal- og skjenkjebevillingar. Forslaget er 
at bevillingane ikkje må gå ut etter fire år, men at dei kan vidareførars utan krav om ny 
handsaming. Denne ordninga blei vedteke i Kviteseid kommune i formannskaps sak 36/20 
26. mars 2020 og kommunestyre sak 21/20 23. april 2020 
 

 

9.2. Generelle føresegner 
-Løyveperioden er 4 år (kommunestyreperiode), med opphøyr seinast 30. september 
året etter at nytt kommunestyre tiltrer.  

-Det vert ikkje sett tak på talet på sals- og skjenkeløyve.  

-Det vert ikkje sett tak på talet på ambulerande skjenkeløyve.  

-Vilkåra for sal og skjenking av alkoholhaldig drikk kan bli endra av kommunestyret i 
løyveperioden. 

9.3. Salsløyve for drikk med alkoholprosent mindre enn 4.7 – gruppe 1 
Normaltid for sal og utlevering av alkoholhaldig drikk i gruppe 1 er frå kl 08.00 til kl 18.00. På 
dagar før sundagar og heilagdagar skal salet slutte kl. 15.00. Dette gjeld ikkje dagen før Kristi 
Himmelfartsdag (Helgetorsdag). Kommunestyret kan for kommunen eller for den enkelte 

salsstad innskrenke eller utvide salstidene. Sal er likevel forbode etter kl 20.00 på kvardagar, 
og etter kl 18.00 på dagar sundagar og heilagdagar, unntatt dagen før Kristi Himmelfartsdag, 
jf. alkohollova §3-7. Salstida i gruppe 1 vert: Kl 08.00 – 20.00 måndag til fredag. Kl 08.00 – 
18.00 på dagar før sun- og heilagdagar, unnateke dagen før Kristi Himmelfartsdag. I følgje 
endringar i Alkohollova som tråtte i kraft 1.1.2015, er det lov å selje alkoholhaldig drikk på valdagen. 

 

9.4. Kommunale skjenkeløyve  
Alkoholhaldig drikk:  

Gruppe 1: Drikk som inneheld over 2,5 og høgst 4,7 volumprosent alkohol.  

Gruppe 2: Drikk som inneheld over 4,7 og mindre enn 22 volumprosent alkohol.  

Gruppe 3: Drikk som inneheld mellom 22 og 60 volumprosent alkohol.  

Skjenking av alkoholhaldig drikk i gruppe 1 og 2 kan skje frå kl 08.00 til 01.00.  

Skjenking av alkoholdrikk i gruppe 3 kan skje frå kl 13.00 til 24.00.  

(Alkohollovas § 4-4 Tidsinnskrenkinger for skjenking av alkoholholdig drikk).     

Vidare står det i denne paragrafen at kommunestyret kan for kommunen eller for den 
enkelte skjenkestad innskrenke eller utvide tida for skjenking: 

 - Drikk i gruppe 1 og 2 volumprosent alkohol kan skjenkast frå kl 08.00 til 03.00.  

- Drikk i gruppe 3 kan skjenkast frå kl 13.00 til 03.00.  

I forhold til vurdering av søknader om sals- eller skjenkeløyve står det m.a. følgjande i 
alkohollovas § 1-7 a Kommunens skjønnsutøvelse ved behandling av søknad om bevilling for 
sal eller skjenking m.v.: Ved vurderinga av om bevilling bør gis, kan kommunen mellom anna 
legge vekt på tal på sals- og skjenkestader, staden sin karakter, beliggenhet, målgruppe, 
trafikk- og ordensmessige forhald, næringspolitiske omsyn og omsynet til lokalmiljøet for 
øvrig.  

Denne rusmiddelpolitiske handlingsplanen legg opp til at kommunen skal i sine 
alkoholpolitiske retningslinjer vurdere søknader om skjenkeløyve ut i frå driftskonsept. Dei 
ulike driftskonsepta skal vera førande for kva for rammer løyvet skal vera innafor. 

9.4.1. Hotellverksemd 

Hotellverksemd kan få løyve til å skjenke innafor dei maksimalgrenser alkohollova opnar for, 
slik som situasjonen er i dag.  

- Drikk i gruppe 1 og 2 kan skjenkast frå kl 08.00 til 03.00.  

- Drikk i gruppe 3 kan skjenkast frå kl 13.00 til 03.00.  

9.4.2. Campingplassar  

Campingplassar kan få løyve til å skjenke drikk i gruppe 1 og 2 innafor alkohollovas normal 
tid: frå kl 08.00 til 01.00.  

9.4.3. Turistanlegg  

Turistanlegg (døme på turistanlegg i kommunen er Norsk Skieventyr, Straand Sommerland, 
M/S Fram og Vrådal Panorama skisenter) kan få løyve til å skjenke drikk innafor dei 
maksimalgrenser alkohollova opnar for: 

 - Drikk i gruppe 1 og 2 kan skjenkast frå kl 08.00 til 03.00  

- Drikk i gruppe 3 kan skjenkast frå kl 13.00 til 03.00. 

9.4.4. Pub/utestad  

Fredag og laurdag kan pub/utestad få løyve til å skjenke innafor dei maksimalgrenser 
alkohollova opnar for: 

- Drikk i gruppe 1 og 2 kan skjenkast frå kl 08.00 til 03.00.  

- Drikk i gruppe 3 kan skjenkast frå kl 13.00 til 03.00.  

Dei øvrige dagane (måndag-torsdag, og sundag) kan pub/utestad få løyve til å skjenke:  

- Drikk i gruppe 1 og 2 kan skjenkast frå kl 08.00 til 01.00.  

- Drikk i gruppe 3 kan skjenkast frå kl 13.00 til 01.00. 

9.4.5 Restaurant  

Restaurantar kan få løyve til å skjenke:  

- Drikk i gruppe 1 og 2 kan skjenkast frå kl 08.00 til 01.00.  

- Drikk i gruppe 3 kan skjenkast frå kl 13.00 til 01.00. 

 

9.4.6.Kafédrift  

Kafédrift kan få løyve til å skjenke drikk i gruppe 1 og 2 innafor alkohollovas normal tid: frå kl 
08.00 til 01.00.  

 

9.4.7. Nye driftsprofilar:   

Dette kan vera verksemder som primært sel andre type varer og tenester, t.d. frisørsalongar, 
klesbutikkar o.a. som søkjer om skjenkeløyve. Det vil ikkje vera i strid med alkohollova å gi 
eit slikt løyve, men i eit rusmiddelpolitisk perspektiv bør ein ikkje gi slike løyve. 

 9.5.  Alkoholkontrollen  
Alkohollova § 1-9 pålegg kommunen å føre kontroll med korleis kommunalt salsløyve/ 
skjenkeløyve vert utøvde. Denne kontrollen skal særleg omfatte sals- og skjenketidene, 
aldersgrensereglane og at det ikkje blir selt eller skjenkt til personar som er synleg rusa. Sals- 
og skjenkeløyvekontrollar skal skje i gjennomsnitt 3 gonger per bevilling per år.  

9.5.1 Internkontroll  
Internkontroll handlar om sals- og skjenkestaders interne styring og eigenkontroll av den 
daglege sals- og skjenkeverksemda. Omgrepet internkontroll er definert i 
alkoholføresegnenes § 8-2:” I denne forskriften betyr interkontroll systematiske tiltak som 
skal sikre at virksomhetens aktiviteter planlegges, organiseres, utføres og vedlikeholdes i 
samsvar med krav fastsatt i bevillinga, alkoholloven og bestemmelser fastsatt i medhold av 
loven». 

Kviteseid kommune nytter Securitas til å sjå til at sals- og skjenkestadene imøte kjem 
alkohollova, lova om internkontroll, og frå 2017, røykelova. Securitas skriv rapportar til 
kommunen. 

Frå 1.1. 2016 blei det innført eit nytt prikktildelingssystem i Noreg. Dette for å tydeleggjere 
kommunen sitt ansvar for å reagere ved brot på bevillingsvilkåra, sikre likehandsaming, få 
ein meir effektiv oppfølging av regelbrot, meir enkel sakshandsaming - og bidra til å redusere 
problem knytt til alkoholbruk.  

 

9.6.Delegering kommunedirektør, jf. Kviteseid kommunes 
delegasjonsreglement  
Alkohollova, jf. § 1-12:  

-  Kan godkjenne skifte av styrar og avløysar, jf § 1-7d.  
- Kan gje løyve til utviding av skjenkelokale for eit einskild høve, jf § 4-2. 
- Kan gje løyve til utviding av skjenketid for eit einskild høve, jf § 4-4. 
- Kan gje ambulerande skjenkeløyve, jf § 4-5. Føresetnad for ambulerande 

skjenkeløyve er at politiet har godkjent arrangementet og vaktlista for dette.  
- Kan gje prikkar ved avvik. Eventuelle klagar blir handsama av formannskapet. 

 

9.7. Oppfølging og rehabilitering  
- Kommunen har ansvaret for å hjelpe den enkelte til å koma bort frå misbruk av alkohol og 
andre rusmiddel.  

-Kommunen har ansvar for å gi råd, rettleiing og hjelp til vedkomandes familie. Dette følgjer 
av Helse- og omsorgstenestelova. Sosialtenesta er i dette avsnitt å forstå som dei 
kommunale tenestene som ligg til Tenestekontoret i Kviteseid kommune. Helse- og 

omsorgstenestelova sitt kapittel 3, §3-2, Kommunens ansvar for helse- og omsorgstenester 
skildrar sosialtenesta sine rammer og utvegar for å hjelpe den enkelte Person / pasient med 
rusmiddelproblem til å koma bort frå rusmiddelavhengigheit friviljug.  

-Fyrstekontakten med Personar / pasientar med rusmiddelproblem,  skjer ofte når dei kjem 
til NAV kontoret for å søkje om sosialstønad og/eller hjelp til å finne bustad. Ofte finn 
sosialarbeidarar ut gjennom samtaler at klienten har eit rusproblem, det same kan gjelde for 
psykiske problem. Brukaren sjølv presenterer ikkje alltid dette som grunnen til at dei har 
oppsøkt NAV kontoret. 

9.7.1 Samarbeidet mellom tenestekontor og personar / pasientar med 
rusmiddelproblem  
-Tenestekontoret tar imot søknader om tenester, kartlegg behov (t.d. for koordinator og 
individuell plan) og lagar vedtak om kommunale tenester.  

-Tenestekontoret har ansvar for å koordinere tenester som brukaren har krav på etter Helse- 
og omsorgstenestelova og Pasient- og brukarrettighetslova. 

9.8. Behandling av personar med rusmiddelproblem, poliklinisk eller i 
institusjon  
Personar med rusmiddelproblem har krav på nødvendige kommunale tenester etter Helse- 
og omsorgstjenesteloven og Pasient- og brukerrettighetsloven. Kommunen skal sørge for at 
personar som oppheld seg i kommunen og har rusmiddelproblem «tilbys nødvendige helse-
og omsorgstjenester» etter Helse- og omsorgstjenesteloven § 3-1, fyrste og andre ledd. 

I Kviteseid kommune er det Psykisk helse og rustjeneste som har oppfølgingsansvar for 
Personar med rusmiddelproblem. Om brukaren treng utgreiing eller behandling i 
spesialisthelsetenesta, samarbeider Psykisk helse og rustjeneste med brukaren og eventuelt 
pårørande og spesialisthelsetenesta med lege som henviser brukaren til 
spesialisthelsetenesta. 

 

9.9. Samarbeid med NAV 
NAV skal, med heimel i Sosialtenesteloven § 17, gje «opplysing, råd og veiledning». 

-Opplysingsplikta gjeld dei ulike rettane til vanskelegstilte brukargrupper.  

-Rusmiddelavhengige kan ha trong for hjelp til å kome ut i arbeid eller aktivitet. 

- NAV vurderer arbeidsevna til brukarane på grunnlag av medisinske opplysingar og 
utprøving  i  arbeidsretta tiltak.  

-Dei kan og ha rett på hjelp til mellombels bustad, krav på økonomisk sosialhjelp eller 
trygdeytingar.  

 Psykisk helse og rustjeneste kan ha kontakt med Personar / pasientar med 
rusmiddelproblem  i samarbeid med NAV, og følgjer evt opp med samtaler, råd og 
rettleiing og praktisk hjelp i heimen. Menneske med rusmiddelproblem kan også 
streve med psykisk uhelse. 

 

10. Gjennomføring og oppfølging av planen 
10.1. Ansvarsfordeling og samarbeid 
Organisasjonsmessig er Kviteseid kommune delt inn i tre sektorar:  

- Samfunnsutvikling og teknisk drift  

- Velferd 

Fleire leiarar og tilsette i alle desse sektorane har i større og mindre grad vore 
involvert og engasjert i utarbeidinga av planen. Gjennomføringa av tiltaka ligg til alle 
tre sektorane, det same gjer koordineringa av tiltaka og samarbeidet sektorar og 
avdelingar imellom. Alle tre sektorane har ansvaret for tiltak som er førebyggjande, 
medan rehabilitering stort sett ligg til sektor for omsorg. 

10.2. Evaluering og rullering av planen  
Rusmiddelpolitisk handlingsplan skal rullerast kvar kommunestyreperiode. Ein bør 
samtidig utføre ei ny kartlegging og vurdering av rusmiddelsituasjonen i kommunen. 
Det skal òg vurderast om kommunen gjennom eksisterande tiltak har nådd sine mål. 
Vurderinga skal leggjast til grunn for rullering av planen og vera retningsgjevande for i 
kva grad det er behov for endringar i tiltaks- og verkemiddelapparatet. 

Det skal òg vurderast om kommunen gjennom eksisterande tiltak har nådd sine mål. 
Vurderinga skal leggjast til grunn for rullering av planen og vera retningsgjevande for i 
kva grad det er behov for endringar i tiltaks- og verkemiddelapparatet. 

